
/hindi/admin/articles/चर्चा%20में क्यों? 7 अगस्त, 2023 को मुख्यमंत्री शिवराज सिंह चौहान ने नीमच ज़िले के मनासा में विकास पर्व के कार्यक्रम में 1208 करोड़ रुपए की रामपुरा मनासा बृहद् सूक्ष्म दाबयुक्त सिंचाई परियोजना के भूमि-पूजन सहित विभिन्न निर्माण कार्यों का शिलान्यास और लोकार्पण किया। प्रमुख बिंदु 1208.89 करोड़ रुपए की रामपुरा-मनासा माइक्रो उद्वहन सिंचाई योजना में रामपुरा, मनासा, नीमच एवं जावद तहसील के कुल 215 गाँवों की 65 हज़ार 400 हेक्टेयर भूमि में सिंचाई सुविधा उपलब्ध कराई जाएगी। इसके लिये गांधी सागर जलाशय के डूब क्षेत्र पर सेमली आंत्री एवं ग्राम बनडा पर दो पंपिंग स्टेशनों का निर्माण कर पाईप लाइन डाली जाएगी। कुल सिंचाई क्षेत्र को 30-30 हेक्टेयर के चक में तथा प्रत्येक तीस हेक्टेयर चक को 5-5 हेक्टेयर सब चक में विभाजित कर, सिंचाई के लिये जल उपलब्ध करवाया जाएगा। किसानों की सुविधा के लिये प्रत्येक तीस हेक्टेयर के चक पर स्वचलित आउटलेट मैनेजमेंट सिस्टम स्थापित किये जाएंगे, जहाँ से किसानों को निर्धारित दाब से निश्चित मात्रा में सिंचाई के लिये जल उपलब्ध हो सकेगा। इस अवसर पर मुख्यमंत्री शिवराज सिंह चौहान ने कहा कि शीघ्र ही 3500 करोड़ रुपए लागत की नीमच-जावद सिंचाई योजना भी प्रारंभ की जाएगी।

